
ПОШУКАВЫ РУХ У БЕЛАРУСІ
(1960-я гі. — пачатак ст.)

У СССР пош укавы  рух 
зарадзіўся ў 1960-я гг. 
і стаў важны м  
элементам грам адскага  
жы цця. П ерш апачаткова  
ён праявіўся ў дзейнасці 
чырвоных следапы таў, 
з сярэдзіны  1980-х  гг. — 
у працы ш матлікіх  
пошукавы х атрадаў  
і клубаў на месцах  
былых баёў у гады  
Вялікай Айчы ннай  
вайны. М этай арты кула  
з'яўляецца вы значэнне  
перыядызацыі руху 
ў другой палове 
XX — пачатку  XX I ст., 
асноўных дасягненняў, 
набы ткаў і задач, якія  
неабходна вырашаць.

ПК РВС.

На працягу першай паловы XX ст. тэрыторыя Беларусі з ’яўлялася 
арэнай дзвюх сусветных войнаў, некалькіх лакальных канфліктаў. Грамад- 
скі пошукавы рух з 1960-х гг. стаў адказам і сродкам вырашэння шэрагу 
праблем, якія меліся ў справе ўвекавечання подзвігаў воінаў, у першую 
чаргу пошуку і выяўлення лёсаў салдат, што зніклі без вестак, дастойна- 
га пахавання загінулых і ўзвядзення мемарыяльных комплексаў.

У выніку дзейнасці па ўвекавечанні памяці аб загінулых абаронцах 
Айчыны і ахвярах вайны, якая праводзілася ў БССР, на нашай зямлі паўста- 
лі каля дзевяці тысяч помнікаў і мемарыяльных комплексаў. Шанаванне па- 
мяці загінулых праводзіцца ў розных формах, у тым ліку праз догляд і добра- 
ўпарадкаванне воінскіх пахаванняў, дзейнасць музеяў, сістэму мера- 
прыемстваў ваенна-патрыятычнай накіраванасці, якія ладзяцца ўстановамі 
міністэрстваў адукацыі, абароны, культуры.

Пад пошукам мы разумеем выяўленне, устанаўленне імёнаў і лёсаў сал
дат, якія прапалі без вестак, засталіся непахаванымі на месцах баёў Вялі- 
кай Айчыннай вайны. Разглядаючы пошукавы рух як элемент грамадска
га жыцця, адзначым, што, як І любая грамадская з ’ява, ён эвалюцыянаваў. 
Па нашым меркаванні, можна вылучыць наступныя перыяды яго развіцція:

1) 1960-я гг. — першая палова 1980-х гг.;
2) другая палова 1980-х гг. — 1995 г.;
3) 1995 г. — да сучаснасці.
Больш чым за 60 гадоў існавання пошук мяняў свае формы і прайшоў 

вялікі шлях — ад руху чырвоных следапытаў ва ўстановах адукацыі да важ- 
нага элемента ў сістэме ваенна-мемарыяльнай работы.

Першы этап (1960-я гг. — першая палова 1980-х гг.) вызначаецца пра- 
цай чырвоных следапытаў. Пачаўся па ініцыятыве юных гісторыкаў г. Ленін- 
град [8, с. 84]. У тэты час з’яўляюцца першыя клубы, якія ставяць на мэце 
пошук і перапахаванне парэшткаў савецкіх воінаў. Вядомасць атрымала 
дзейнасць М.Арлова ў Мясным Бары (Наўгародская вобласць) І створанага 
ім мадзёжнага патрыятычнага клуба “Сокал”. У БССР у 1970-я гг. аднымі 
з першых гэтай справай пачалі займацца члены клуба РВС (“Разведчики 
воинской славы”), які арганізаваў настаўнік гісторыі ГПТВ № 56 імя П.Я.Га- 
лавачова г. Гомель М.Р.Гаравы і чальцы клуба з такой жа назвай, створа
нага ў СШ № 2 г. Наваполацк пад кіраўніцтвам Я.Трапезнікавай.

да прысвечана кніга С.С.Кацэвіча “Крас
ные следопыты: организация и методика 
работы" [1 ]. В.Д.Шалуха ў выданні “Поиско
вая работа. История и традиции” [2] прыво- 
дзіць кароткія звесткі пра некаторыя пошу- 
кавая атрады па абласцях.

Пэўную інфармацыю па гісторыі развіц- 
ця пошуку ў БССР можна даведацца з кніг 
удзельнікаў руху. У кнізе Л.Н.Бруевай 
“Пока не похоронен последний солдат" [3] 
змяшчаеццца кароткая гісторыя стварэн- 
ня атрадаў на Віцебшчыне, прыгадваюц- 
ца імёны найбольш актыўных пошукаўцаў. 
У кнігах А.Бурдо “Не предай забвению" [4], 
Г.Шарая [5], Я.Трапезнікавай [6], Л.Трапез- 
нікавай [7] зафіксаваныя некаторыя факты 
па гісторыі станаўлення пошуку на Віцеб- 
шчыне. Матэрыялы гэтых аўтараў маюць 
досыць суб’ектыўны характар, утрымлі- 
ваюць галоўным чынам не інфармацыю 
пра гісторыю руху, падзей, а асабістыя пе- 
ражыванні аўтараў. Ларыса Бруева

Пэўныя звесткі пра пошукавы рух можна адшукаць у бягучым архіве ўпраўлен- 
ня па ўвекавечанні памяці абаронцаў Айчыны і ахвяр вайны Узброеных сіл Міністэр- 
ства абароны Рэспублікі Беларусь, а таксама 52-га асобнага спецыялізаванага по
шукавага батальёна. Інфармацыю па развіцці грамадскага пошукавага руху ўтрым- 
ліваюць дакументы Дзяржаўнага архіва Віцебскай вобласці, у першую чаргу ў аса- 
бістым фондзе Л.Н.Бруевай (Ф. 575).

Як масавая з'ява пошукавы рух у сістэме адукацыі 
праявіўся ў форме дзейнасці клубаў і гурткоў чырвоных 
следапытаў спачатку як мясцовая ініцыятыва, а по- 
тым у рамках Усесаюзнага паходу па месцах баявой, 
рэвалюцыйнай і працоўнай славы савецкага народа. 
У школах, прафесійна-тэхнічных вучылішчах, паза- 
школьных установах дзейнічалі тысячы гурткоў, якія зай- 
маліся вывучэннем падзей вайны натэрыторыі свайго 
краю, баявога шляху воінскіх злучэнняў, ліставаннем 
з ветэранамі, шэфствам над імі, правядзеннем пахо- 
даў па месцах былых баёў, арганізацыяй пакояў і му- 
зеяў баявой славы, удзелам у святочных мерапрыем- 
ствах і інш. Мерапрыемствы насілі галоўным чынам вы- 
хаваўчы характар. Следапыты не займаліся пошукам 
і пад’ёмам, перапахаваннем парэшткаў воінаў.

Сярод найбольш вядомых згадаем дзейнасць удзель- 
нікаў клуба “Даследчык” СШ № 44 г. Гомеля, якія па- 
чынаючы 3 1970-х гг. збіралі матэрыялы пра настаўнікаў- 
ветэранаў, даследавалі баявы шлях 122-га Гомельска- 
га гвардзейскага бамбардыровачнага авіяцыйнага пал
ка. Члены клуба “Пошук” СШ № 2 г. Хойнікі вывучалі 
баявы шлях 68-й асобнай танкавай брыгады, прынялі 
ўдзел ва ўстаноўцы помніка ў гонар 35-годдзя вызвален- 
ня г. Хойнікі. Атрад “Пошук” СШ № 104 г. Мінска пад кі- 
раўніцтвам М.Ц.Міхея ўстанавіў месцы пахаванняў 250 са- 
вецкіх салдат, даследаваў і садзейнічаў увекавечанню 
памяці ахвяр нацысцкага канцлагера капя в. Дразды.

Дзякуючы дзейнасці пошукавага атрада Воранаў- 
скай СШ Віцебскага раёна пад кіраўніцтвам А.Я.Цярэнць- 
евай быў увекавечаны подзвіг “віцебскіх панфілаўцаў”, 
выўялены 17 невядомых раней пахаванняў савецкіх 
салдат. Членамі гуртка “Чырвоны следапыт” Бабіна- 
віцкай СШ Лёзненскага раёна была ўстаноўлена, а по- 
тым пацверджана дакументамі інфармацыя пра подзвіг 
38 мінамётчыкаў на так званай ціхмянаўскай вышыні. 
Плённа працавалі клубы юных следапытаў Арэхаўскай 
СШ Дубровенскага раёна (кіраўнік — Б.Ф.Шалуха) [9], 
СШ № 1 г. Верхнядзвінска (кіраўнік — М.А.Рыц) [10]. 
У 1962 г. у СШ № 40 г. Мінска быў арганізаваны 
гісторыка-краязнаўчы клуб “Юны патрыёт”, да якога по- 
тым дапучыліся следапыты 47-й, 62-й і 65-й школ горада, 
дзейнасць якіх стала асновай для стварэння Мінскага га- 
радскога гісторыка-краязнаўчага клуба “Юны патрыёт”.

Істотную ролю ў разгортванні школьнага пошукавага 
руху адыграў Рэспубліканскі цэнтр дзіцячага і юнацка- 
га турызма (РЦДЮТ) і яго абласныя аддзяленні. Цэнтр 
з ’яўляецца да гэтай пары каардынацыйным органам. 
У розныя гады ён арганізоўваў мерапрыемствы і кон
курсы рознай тэматыкі: “Гзроі і подзвігі ў  назвах вуліц", 
“Па месцах дзеяння падпольшчыкаў’, “V баях адстая- 
лі Айчыну сваю", аперацыі “АбелісК’. “Абавязак” , “Вахта 
ПамяцГ, “Ад помніка да помніка”, “Ордэн у  тваім домё' 
і іншыя. У 1980 г. менавіта пры ім быў утвораны Рэспуб- 
ліканскі клуб чырвоных следапытаў школ і пазашколь-

-ых устаноў рэспублікі “Пошук”. Да 1985 г. РЦДЮТ аб’яд- 
-с іваў каля 2тыс. школьных клубаў, 4тыс. краязнаўчых 
“ .■откоў, якія займаліся пошукавай працай.

3 удзелам членаў руху на тэрыторыі БССР было 
іззедзена больш за 6 тысяч помнікаў, абеліскаў, ме- 

аоыяльных дошак і іншых памятных знакаў, закла- 
азена каля 2 тыс. паркаў, садоў, сквераў у гонар герояў.
• -авучальных установах створана 726 клубаў баявой 
: ~авы, 4,5 тыс. музеяў (з іх 809 народных), пакояў і кут-
■ :■> рэвалюцыйнай, баявой і працоўнай славы. Следа- 
~=.~амі было аформлена больш за 10 тысяч “Школь- 
-ы х  летапісаў народнай славы” , большасць з якіх — 
-а мясцовым матэрыяле, напісана 1523 летапісы ка- 
-зктываў, камсамольскіх арганізацый [11, с. 56].

Другі этап (другая палова 1980-х гг. — 1995 г.)— этап 
:азвіцця грамадскага пошукавага руху. Назавем яго 
.’-вдўна “палявым”, бо ў гэты перыяд выкарыстоўваюцца 
-:зы я формы дзейнасці: на змену “Усесаюзнаму пахо- 

щ. па месцах баявой, рэвалюцыйнай і працоўнай славы 
газецкага народа” прыходзяць “Вахты Памяці” на мес
тах былых баёў, пад’ём і перапахаванне парэшткаў за- 
'і-улых воінаў Чырвонай арміі.

У гэты час афармляецца пошукавы рух больш прак- 
: -нага характеру. У краіне з ’яўляюцца дзясяткі пошу- 

«азых атрадаў, клубаў, труп. У 1985 г. на базе турклуба 
Іаследчык” ПТВ N3 96 г. Віцебск утвараецца ваенна- 
■.атэыятычны клуб (ВПК) пад кіраўніцтвам Л.Н.Бруе- 
га? У 1988 г. быў створаны ВПК “Пошук” ПТВ № 19
■ 3 цебск (А.Бурдо), ВПК “Русічы” ў Аршанскім ГПТВ 
V  110 (Г.Шарай), ВПК “Гвардыя” СШ № 4 і СШ № 14
* Эрша (М.Абрамовіч), “Праўда вайны” ААА “Маналіт” 
I  Братанаў), “Вйккру” ў Магілёўскім аб’яднанні паза- 

_■ эльнай працы (М.Барысенка), “Бацькаўшчына” (А.Ду- 
ааоонак) і дзясяткі іншых.

Дзяржава прыхільна паставілася да дзейнасці пошу- 
•аза^а руху. У падтрымку грамадскіх ініцыятыў у 1991 г. 
:ь.іў выдадзены указ прэзідэнта СССР “О допол- 

ельных мерах по увековечению памяти советских 
а аждан, погибших при защите Родины в предвоенные
■ " =  и в период Великой Отечественной войны". Аднак 
з- -е быў рэалізаваны па прычыне распаду СССР.

У 1994 г. у краіне арганізоўваецца Беларуская рэс-
------ханская асацыяцыя “Пошук”, асновай якой сталі
т . гіы і атрады Віцебскага абласнога гісторыка-патрыя- 

--ага  аб’яднання, створанага Л.Н.Бруевай. Разам 
з у асацыяцыю ўвайшлі найбольш актыўныя атрады 
: -шых абласцей: пошукавыя клубы “Виккру”, “Пошук” 
I _  № 22 г. Бабруйск і Мышкавіцкай СШ [12].

У Мінску актыўна працавалі такія атрады, як “По- 
к  СШ N° 104, “Чарняхоўцы” гімназіі № 103 (кіраў- 

- ■ — А.Ф.Масцюліна, А.А.Корзюк), “Бацькаўшчына”, 
“ атрыёт”, клуб падводнікаў “Краб” і інш. [13]. У Гро- 

іэенскай вобласці — атрады “Пошук” СШ № 2 г. Слонім 
'=эйд надзеі” г. Ваўкавыск [14]. Па выніках дзейнасці, 

■зшырэнні тэматыкі і форм даследаванняў, колькас- 
-=-м росце як атрадаў, так і ўдзельнікаў пошуку, умоўна 
-еоыяд 1985— 1995 гг. можна лічыць залатым дзесяці- 
':ддзем грамадскага пошукавага руху.

Пад'ём самалёта Іл-2 312 ШАП 233 ШАД 
з Бернскага возера (з архіва Л.Бруевай). 1986 г.

Трэці этап (1995—2020 гг.) характарызуецца тым, 
што справа ўвекавечання памяці аб загінулых у Рэспуб- 
ліцы Беларусь была ўзятая пад кантроль дзяржавы. 
У 1994 г. прымаецца Указ Прэзідэнта “Аб паляпшэн- 
ні работы па ўвекавечанні памяці абаронцаў Айчыны 
і ахвяр вайны ў Рэспубліцы Беларусь”. Тэта надало 
сістэмнасць і пераемнасць працы. У структуры Міністэр- 
ства абароны ствараецца ўпраўленне па ўвекавечан- 
ні памяці абаронцаў Айчыны і ахвяр вайны Узброеных 
сіл. 52-ы асобны спецыялізаваны пошукавы батальён 
(далей — АСПБ) атрымаў выключнае права на правя- 
дзенне археалагічных раскопак на месцах баёў. Удзел 
у раскопках грамадскім арганізацыям абмяжоўваўся, 
а школьнікам забараняўся.

У выніку дзейнасць некаторых пошукавых атрадаў 
спыняецца. Па шэрагу прычын аб’ектыўнага і суб’ек- 
тыўнага характеру была скончана праца грамадскага 
аб’яднання “Пошук”. Але большасць атрадаў пошукаў- 
цаў працягвала работу па іншых напрамках: узвядзенне 
помнікаў на месцах баёў, догляд за воінскімі пахаван- 
нямі, аказанне дапамогі ветэранам, арганізацыя пахо- 
даў і экскурсій, удзел у мемарыяльных мерапрыемствах 
(мітынгах, лінейках Памяці, уроках Мужнасці, беларуска- 
расійскіх эстафетах “По местам боев операции “Ба
гратион” і інш.). Важнай формай працы стала зверка 
базы дадзеных “Где погибли мои земляки” , верыфіка- 
цыя спісаў загінулых чырвонаармейцаў па раёнах (да
дзеных у раённых кнігах “Памяць”, інфармацыі, якая 
маецца ў АБД “Мемарыял” і часткі дакументаў Цэн- 
тральнага архіва Узброеных сіл Расійскай Федэрацыі. 
Такі від дзейнасці зрабіўся актуальным з алічбаваннем 
звестак і размяшчэннем іх у інтэрнэце.

У сувязі з расследаваннем справы аб генацыдзе бела- 
рускага народа (з 2021 г.) ствараюцца новыя пошукавыя 
арганізацыі, значная колькасць якіх па спрошчанай схе
ме (у адпаведнасці з інструкцыяй аб правядзенні палявых

~3ё.-арускі гістарычны часопіс” N5 4/2024

К
РА

Я
ЗН

А
УС

ТВ
А



.У с М *.

Пошукавы гурток Вымнянскай СШ 
каля адшуканага помніка на месцы 
былой в. Ваўчкі. 2010 г.

пошукавых работ з удзелам членаў грамадскіх 
аб’яднанняў і грамадзян [15]), удзельнічае ў па- 
лявых пошукавых работах на месцах былых 
баёў пад кіраўніцтвам 52-га асобнага спецыя- 
лізаванага пошукавага батальёна.

На 2023 г. у Міністэрстве юстыцыі за- 
рэгістравана некалькі пошукавых аб’яднан- 
няў: мясцовы ваенна-патрыятычны фонд 
пошукавага атрада “Разведчики воин
ской славы" (Наваполацк), Віцебскі аблас- 
ны гісторыка-патрыятычны пошукавы клуб 
“Пламя”, віцебскае абласное грамадскае 
аб’яднанне “Ваенна-гістарычны патрыятыч- 
ны пошукавы клуб “Віцебскі рубеж”, Гомель- 
скае абласное пошукавае грамадскае аб’яд
нанне “Памяць Айчыны”, Гомельскае аблас
ное пошуковае аб’яднанне “Ніколі не забу- 
дзем", пошукавы клуб “Виккру" (Магілёў). 
Дзясяткі пошукавых атрадаў зарэгістра- 
ваныя і дзейнічаюць пры навучальных уста- 
новах і арганізацыях.

На сённяшні дзень самым буйным і ак
тивным аб’яднаннем у краіне з ’яўляецца 
гісторыка-патрыятычны пошукавы клуб 
“Виккру” пры Магілёўскім абласным цэнтры 
турызму. У яго склад уваходзяць 23 пошу- 
кавыя трупы ў 15 раёнах вобласці (больш 
за 150 чалавек). Яшчэ каля 20 труп і атрадаў 
утворана на базе ўстаноў адукацыі. Кіруе 
клубам М.Барысенка. За 30 гадоў дзейнасці 
разам з 52-м АСПБ паднята І перапахавана 
каля 1,5 тыс. салдат і камандзіраў Чырво- 
най арміі. Па ініцыятыве клуба ўсталявана 
35 помнікаў. 3 2001 г. аб’яднанне выдае аль
манах (бюлетэнь) “Могилевский поисковый 
вестник". У ім друкуюцца публіцыстычныя 
артыкулы пошукаўцаў, журналістаў, края- 
знаўцаў, прысвечаныя пытанням пошука- 
вай справы на тэрыторыі Магілёўшчыны,

Віцебскія пошукаўцы працуюць у Цэнтральным архіве 
Міністэрства абароны РФ.

змяшчаюцца архіўныя дакументы, справаздачы атрадаў, хроніка 
асноўных мерапрыемстваў, лепшыя работы пераможцаў конкур- 
саў і іншая інфармацыя [16].

Сярод атрадаў, якія рэгулярна, на навуковай аснове займаюц- 
ца пошукам, згадаем “Пошук” (Шклоў), створаны ў 1998 г., які 
спецыялізуецца на пошуку, падняцці і рэстаўрацыі ваеннай тэх- 
нікі, у першую чаргу танкаў. Больш за 30 гадоў дзейнічае аб’яд
нанне “Бацькаўшчына”, асноўным рэгіёнам даследаванняў яко- 
га з ’яўляецца Слонімшчына. Пошукам месцаў гібелі савецкіх са- 
малётаў займаюцца гісторыка-патрыятычны атрад “Авйапойск- 
Брест” і трупа ваеннай гісторыі “Рубон”. Кіраўнік “Рубона” — Д.Г.Кі- 
енка, аўтар кніг і публікацый аб гісторыі авіяцыі і падзеях ваен
най гісторыі Беларусі, пераважна Гродзеншчыны. Сайт “РУБОН— 
сайт военной археологии” [17] прысвечаны галоўным чынам авія- 
цыі і авіяпошуку ў Беларусь Пошукавымі даследаваннямі займаюц
ца і супрацоўнікі гісторыка-культурнага комплексу “Лінія Сталіна”.

У краіне дзейнічае пошуковая кадэцкая асацыяцыя, у якой 
найбольш актыўную ролю адыгрываюць ВПК “Пунсовыя пагоны” 
Гомельскага кадэцкага вучылішча, пошукавыя групы Віцебска- 
га і Полацкага кадэцкага вучылішчаў. Так, напрыклад, віцебскі- 
мі кадэтамі за 2018—2023 гг. выяўлена больш за 150 няўлічаных 
воінскіх пахаванняў і пахаванняў ахвяр вайны, на падставе да- 
кументаў Дзяржаўнага архіва Расійскай Федэрацыі ўстаноўлены 
і ўнесены ў раённую “Кнігу памяці Рэспублікі Беларусь” імёны

2 тысяч ахвяр вайны, усталявана некалькі інфармацыйна- 
мемарыяльных знакаў, у тым ліку на месцы былога канц- 
лагера ў в. Лужасна [18, с. 70], выдадзены “Звод воінскіх 
мемарыялаў, помнікаў, воінскіх пахаванняў і ахвяр вайны 
Віцебскага раёна’’ [19]. На 2023 г. у Віцебскай вобласці 
дзейнічаюць 22 ваенна-патрыятычныя клубы, асноўнай 
задачай якіх з'яўляецца захаванне гістарычнай памяці 
і арганізацыя пошукава-даследчай работы:

Сярод задач, якія неабходна рэалізаваць у грамад- 
скім пошукавым руху краіны, адзначым стварэнне адзі- 
най рэспубліканскай арганізацыі, якая б выступіла ка- 
ардынацыйным і метадычным цэнтрам для пошукавых 
кпубаў краіны. Застаецца злабадзённым пытанне так 
званых чорных капальнікаў, якое абвастраецца наяўна- 
сцю прафесійных індывідуальных сродкаў пошуку (ме- 
талашукальнікаў). У нашай краіне яшчэ шмат няўлі- 
чаных воінскіх пахаванняў. Не праведзена належным 
чынам верыфікацыя дадзеных, пазначаных на многіх 
пахаваннях.

Нягледзячы на тое, што справа ўвекавечання 
з ’яўляецца прэрагатывай дзяржавы, грамадства так- 
сама актыўна ўдзельнічае ў ёй. Калі ў канцы 1980-х — 
першай палове 1990-х гг. папулярнымі формамі працы 
былі раскопкі на месцах баёў, пад’ём і перапахаванне 
парэшткаў воінаў Чырвонай арміі, у пачатку XXI ст. да- 
далася архіўна-даследчая і ваенна-патрыятычная ра
бота. Удзел у разнастайных мерапрыемствах, акцы- 
ях і практыках пошукавага руху садзейнічае выхаван- 
ню сапраўдных патрыётаў сваёй краіны. Менавіта по- 
шукавы рух для моладзі становіцца важным сродкам 
недапушчэння фальсіфікацыі і спосабам захавання 
гістарычнай праўды нашага народа.

Такім чынам, пошукавы рух — феномен, уласцівы 
СССР і постсавецкім краінам, у першую чаргу тым, 
на тэрыторыях якіх вяліся баявыя дзеянні ў час Вялікай 
Айчыннай вайны. У грамадскім жыцці краіны пошукавы 
рух адыграў вялікую ролю ў справе ўвекавечання па- 
мяці абаронцаў Айчыны і захавання памяці ахвяр вай
ны, устанаўлення імёнаў зніклых без вестак. мемарыя- 
лізацыі падзей вайны. Ён з’яўляецца яскравым прыкпа- 
дам патрыятычнай ініцыятывы грамадзян і важнай фор- 
май выхавання ў падрастаючага пакалення гістарычнай 
памяці, патрыятызму, высокіх грамадзянскіх якасцяў.

